
Kilmnus

Na xebate de grameré zazaki de mijarané alozan ra yew, raweya fermani ameya tedqiq kerdene. Derheqé
raweya fermani 0 antigé na rawe de ciya ciya siroveyl ameyékerdis; né mijari ser o taye xebati viraziyayé.
Raweya fermani seba gexsé diyine i hiréyine esta 0 seba sexsé yewini formé raweya fermani ¢in €. Raweya
fermani hem kerdisi hem zi nékerdisi ifade kena ke na rawe erebki de sey emri G nehyi di cure yé. Na xebate de
methumé emri yan fermani ameyo izahkerdis, goreyé karan na rawe ameya antig. Miyané raweyané wastisi de
raweya fermani zaf z&€de yena suxulnayene G na rawe goreyé mintiqayané zazaki ciya seklan de vejlyéna
meydan. Amancé na xebate zazaki de raweya fermani izahkerdis, mabéné na rawe G raweyané binan yé wastisi
de abirnayis o. Na xebate de kitabané grameri ra G berhemané zazaki ra istifade biyo. Na xebate de raweya
fermani hem goreyé sexsé diyin hem z1 goreyé sexsé hiréyini do izah bibo.

Kilitcekuyi: Emir, Rawe, Zazaki, Ziwannasi, Sexs

Abstract

In this study, the imperative mode, one of the complex topics of zazaki grammar, is analyzed. Various
comments have ben made about the imperative and its inflection; Various studies have been done on this mode.
The imperative is conjugated for the second and third person, there is no imperative for the first person.
imperative refers to doing or not doing a job. This mode has two types in Arabic expressing command and
prohibition. In this study, the concept of order is explained, and the conjugation of verbs according to this mode
is shown. In the willing modes, the imperative mood is widely used and this mode is expressed in different ways
in Zaza-speaking regions. The aim of this study is to explain the imperative mode in Zaza and to distinguish it
from other subjunctive modes. In this study, grammar books and works written in zaz were used. In this study,
the imperative mode is drawn according to both second and third person.

1. Destpék

Ziwan, seba cuya Insani sey neynikék o. Heme heté cuya insani sayeyé ziwani de yené
neqlkerdis G ziwan her ¢i géno xo miyan. Miyané ziwani de zédebiyayisé ¢cekuyan G formané
razber 0 sénberan reyde, ziwan sinorané xo hira keno. Eke né formi 0 ¢ekuyi ziwani de kémi
bibé, sinoré ziwani teng beno. Vurilyayisé sinoré ziwani, dinyaya fikri ya insanan ser o zi
tesirék keno. Rewsa sirusti de ziwani bediliyéné G ziwan teber ra mudaxeleyi gebul nékeno.

Dinya de zaf ziwani esté. Her ziwan goreyé xo wayiré taybetmendiyan o. Né
taybetmendiyl miyané prosesé tarixi de vuriyéné. Vuriyayis xo ya piya ziwani de pergalék
awan keno (Bayraktar, 2014: 59). Ewro, zazaki istihsalkerdisé termané ziwannasiye de,
sentaks, semantik, morfoloji Gsn binbesané ziwannasiye de pirsgiréké tesnifkerdisi O
tesbitkerdigé terman esto. N¢ pirsgiréki banderkerdisé zazaki de G xebatané akademikan de xo
nisan dané. Tesbitkerdisé termané ziwannasiye, istihsalkerdisé mijarané ziwannasiye, goreyé
kriterané ziwannasiye izahkerdisé babetan {isn mijari seba zazaki zaf muhim €. Na xebate zi
mehsilé né fikran a.

Raweya fermani miyané raweyané wastisi de ca géna i ziwano rojane de zaf yena
suxulnayene. Taye ziwannasi, raweya fermani (i raweyané wastisi qas€ raweyané xeberi izah
nékené. Raweya fermani zazaki de ¢end seklan reyde yena viragtene. Ninan ra yewé ci bi
vergiri bi- reyde viraziyéno 1 biné ci tena koké kari ya yeno meydan. Né di seklan ra ewilé ci
sey formel 0 diyiné ci zi sey informeli ya eskeno name bibo. Cunke seklé ewili de, koké kari
tesbit beno 1 bi vergirl ya yeno suxulnayene. Seklé diyini de yew forméko standard ¢in o, her
kar goreyé rewsa xo ciya seklan de yeno antene. Seba sexsé ewili yani sexsé qalikerdoxi
ferman ¢in o. Goreyé taye ziwannasan seba sexsé ewili zi raweya fermani yena kar ardene.
Yani qalikerdox eskeno xo ré zi emir bikero. Erebki de raweya fermaniya ke sexsané diyine
reyde eleqedar a, sey emri hazir yena name kerdene. Emri hazir, seba muxataban (sexsé
diyini) yeno dayene 0 formé na raweyi ciya yo. Erebki de fermano ke seba sexsané hiréyinan
yeno dayene sey emri xaib yeno name kerdene. Emri xaib, emri haziri ra ciya seklan a yeno
virastene. Erebki de zi seba sexsé yewini raweya fermani ¢in a.

Na xebate de zazaki de raweya fermani améya etud kerdene G goreyé€ sexsan na rawe
izah biya. Seba na xebate hem kitabané grameri yé zazaki hem zi ziwanané binan ra istifade
biyo. Xususen berhemané kurmancki, fariski @ soranki ra istifadekerdis tercih biyo. Né
diyalekt 0 ziwanan de raweya fermani nézdiya diyalekta zazaki ya. Xéncé berhemané
grameri, xebate de kitabané edebiyan ra zi istifade biyo. N¢ kitaban ra tayé nimineyé raweya
fermani deyayé. Na xebate de kari, raweya fermani de goreyé deman G sexsan bi tabloyan
reyde ramojneyayé. Berhemané grameré zazaki de na mijar ameya izah kerdene. Labelé na
xebate de metodéko muqgayeseyin do béro taqib kerdene. Raweya fermani hem miyané
mintiqayané zazaki de hem zi ziwanané binan reyde do béra tévernayene. Xebate de raweya
fermani sey binbesané; raweya fermani ya direkt i raweya fermani ya indirekt ser ra béro
analiz kerdene.

2. Zazaki de Raweya Fermani

Emir erebki ra 0 ferman fariski ra derbasé zazaki biyé. Né ¢ekuyi talimati, fermani,
emrkerdisi Gsn ifade kené (Akalin, 2011: 794). Emrkerdis, talimatdayis @ fermankerdis xo de
taye taybetmendiyan hewéneno (Tas, 2013: 198). Raweya fermani, et nébo mabéné di
merdiman de cereyan kena. Ninan ra yew fermandayox, emrkerdox @ o bin zi
fermangirewtox, emirbiyaye yo. Emirbiyaye zaf kesan ra eskeno pé béro. Eke merdiméko bin
¢in bo, fermankerdox néeskeno fermanan bido. Emirkerdis G fermankerdis zafane statuyé
fermankerdoxi reyde eleqedar o. Eke fermankerdox hete statuyi ra fermanbiyayeyi ra berzér
nébo, qalé ci sey fermani ya n€yené gebul kerdene. Heman sekil de raweya fermani statuyé
emirbiyayeyi ré zi fisaret kena. Mabéné né her di statuyan de gani ahengék bibo.
Fermankerdox @i fermanbiyaye goreyé statuyé xo né€ emri ré riayet bikero. Emir yan ferman
seba fermanbilyayeyi mecburiyeti ifade keno. Ca néardisi emrl mueyideyi icab keno.
Fermenkerdis her tim tékiliyéka resmi ifade nékeno. Ge-gane heskerdis, rézgirewtis, cér ra
girewtis Gsn hisan z1 ifade keno (Karademir, 2012: 2092-2093).

Raweya fermani miyané raweyané wastisi de ca géna labelé wastisl ra tengér
manayéke ifade kena. Té€killyané rojane de kes eskeno vajo Wastiséké min esto labelé kes
néeskeno vajo Emréké min esto. Heté mana ra mabéné cumleyané Mamosteyi wina wast O
Mamosteyt wina emir kerd de zaf ferq esto. Insan, wastisané emirwari ra zédér nazikeyan ra
hes keno. Emré ke bi sekléko nazik ameyé ifadekerdis zaf rey béteredud yené ca ardene.
Raweya fermani de elemané asta suprasegmentali eke bi sekléko munasib ifade bibé, muxatab
tewré xo goreyé ney tayin keno. Misale muxatabi ser o tesiré cumleya Taye so o het G tesiré
cumleya Ti eskené tayé soré o het yewbinan ra ciya yé.

Seba raweya fermani clya pénasi ameyé dayene. Ninan ra taye pénaseyi; raweya
fermani caardigé kari ré isaret keno (Dizdaroglu, 1963: 18), raweya fermani caardisé kari
wazena G emir kena, raweya fermani kari terzé wastisi/emri de xeber dana (Boz, 2012: 67),
raweya fermani kari seklé emri de ifade kena (Karaagag, 2012: 370). Gorey€ né pénaseyan
raweya fermani, bi sekl€éko qeti G serti ya fermanbiyayeyl ra wastis€é fermankerdoxi ifade
keno. Raweya fermani de rewsa xitabi bi sekléko tam yena meydan 0 seke ameyo ifadekerdis
ferman bi statuy€ fermankerdoxi ya zi eleqedar o.

Zazaki de i ziwanané€ binan de raweya fermani zafane seba sexsané diyine 0 hir€yini
(yewhlimare 0 zathimare) yena suxulnayene. Seba sexsé yewini raweya fermani esta yan ¢in
a ney ser o munagese esto. Goreyé Banguogluyi insan seba xo zafane raweya hewcetiye kar
ano (2011: 473). Insan xo bi x0 ré néeskeno emir bikero, o semed ra sexsé yewini de
(yewhimare G zathimare) raweya fermani néyena kar ardene (Dizdaroglu, 1963: 19). Cunke
na rawe de seba sexsé€ yewini peygiré karan ¢in €. Goreyé taye ziwannasan raweya fermani
seba sexsé€ yewin zi yena kar ardene. Seba sexsé yewini raweya fermani G raweya wastisi sey
yewbini yé, o semed ra nameyé na rawe gani sey fermani/wastisi gani béro ifadekerdene
(Boz, 2012: 67). Raweya wastisi ancax bi vuriyayisé mana, eskena manaya raweya fermani
ifade bikera (Karaagac, 2012: 370). Seba zazaki zi heman ¢i kes eskeno ifade bikero. Seba
sexs€ yewini formé raweya fermani ¢in €.

Zazaki de raweya fermani di besan ra pé yena. Né besan ra ewilé ci raweya fermani ya
rasteraste (direkt), besé diyini raweya fermani ya nerasteraste (indirekt) a. Raweya fermani ya

rasteraste, sexsé diyine reyde eleqedar a. Raweya fermani ya nerasteraste (indirect), bi sexsé
hiréyini reyde eleqedar a.

Kurmancki de karé ke vergirané ve, ¢é-, ra-, rii-, da-, hil-, wer-, der- géné gireyé raweya
fermani négéné. Misale; veke (ake), rake (werze), derkeve, dakin, dadin Gsn (Ocek, 2014:
232-233). Zazaki de 71 taye kari esté ke xéncé vergiré bi- zi manaya raweya fermani ifade
kené. Né karan ré; siyayene-so, akerdene-ake, wekerdene-weke, rakerdene-rake, devistene-
devine, dekerdene-deke, vatene-vaje, hewadayene-hewade, vazdayene-vazde, kaskerdis-kaske,
asanayene-agane, avistene-avine, boykerdis-boyke, pirodayene-pirode, pirokerdene-piroke,
weristene-Werze,  ronistene-ronige,  ravistene-rafine, ronayene-rone, rovitene-rovéje,
weginitene-wegine Gsn eskené sey nimiine bideye (Griiba Xebate ya Vateyi, 2019; Arslan,
2019). Seke karané corénan ra yeno fehmkerdis, zazaki de karé ke vergirané sey we-, a-, ro-,
piro-, hew-, de-, vaz- Gisn géné, seba ifadekerdis€ manaya raweya fermani édi vergiré bi- yi
négéné. Xéncé vergiran karé sey siyayene-so, vatene-vaje, berdene-bere Gsn de yew qaydeyék
néameyo tesbit kerdene. Formé raweya fermani ya né karan de vergirék ¢in o G né kari vergiré
raweya fermani bi- zi néginé. N¢€ karé ke cor ra ameyé€ dayene seba formé eréniye na rewse de
yé. Gama ke né karl formé neyéni de yené ifadekerdis, vergiré neyini me- i né- verniya né
karan de yeno.

Zazaki 0 kurmancki de formé neyini me- @ né-/ne- reyde yeno virastene (Tan, 2011:
278-279; Malmisanij, 2015: 242-244). Kurmancki de formé me- yi kémi biyo. Qaso ke Yildiz
ifade keno, kurmancki de metnané folklorikan 01 metnané klasikan de seba formé neyini ya
raweya fermani bi vergiré me- yi reyde yeno virastene. Yildiz seba né formi né nimlineyan
dano (Yildiz, 2018: 169):

“Memir memir Memo lo mamo

Memir memir Memo lo pismamo

Memir li beriya Nazé lo mamo

Riné li benda babé heyrano

Riné li benda babé pismamo” (Yildiz&Taskin, 2018: 122).

“Ger te divétin bibi mir G ser {I mu’teber
Kizb 1 xilafé mebéj ger te dikin ker bi ker” (Xani, 1971: 22).

Seke né nimiineyané corénan ra fehm beno, seba formé neyini vergiré me- yi zi yeno
suxulnayene. Labelé formé bini zi esté 0 né zi bi sekléko aktif yené kar ardene. Beyntaré né
forman de vergiré me- bi sekléko qeti nékerdisi ifade keno. Yani gama ke meke vajiya, no
nékerdiséko qeti ifade keno. Seke Cem ifade keno, zathiimariye de peyniya kari de -ne yeno,
no peygir 0 kar nusiyéné (Cem, 2003: 204).

Fariski de raweya fermani, sereyé kari de bi ilawekerdisé vergiré < reyde yeno
virastene. Sey kurdki, fariski de zi raweya fermani koké de demé nikayi ra yeno virastene.
Seba eréni vergiré < yeno, seba neyini zi vergiré ¢ verniya karan de z&€de beno (Aslanoglu,
2013: 189-194; Xanleri, 1368: 31-32). Soranki de zi raweya fermani sey zazaki ya yeno
meydan. Soranki de seba raweya fermani ya rasterasti < yeno, seba neyini zi vergiré &
verniya karan de z€de beno (Xosnaw, 2015: 65).

2.1. Raweya Fermani ya Rasteraste

Raweya fermani ya rasteraste, fermano ke terefé fermankerdoxi ra seba sexsé diyini
(yewhlimare G zathtimare) yeno dayene ifade kena. Raweya fermani ya rasteraste de ferman
seba kes yan kesé ke hember de yé yeno dayene. Yani fermankerdox G fermanbiyaye hemberé
pé de yé. Kurmancki de G zazaki de raweya fermani ya rasteraste de koké demé nikayini bi
vergiré bi- reyde yena virastene (Baran, 2012: 150). Na rawe de, seba sexsé diyini yé
yewhtimari girék né€yeno, labelé seba sexsé diyini y€ zafthGmari peygiré -in, -é, -én yeneé.
Goreyé mintigayan taye varyanté né peygiran esté. Hali hazir de formé zathtimariye de
peygiré -é 0 -, peygirané binan ra zédér yené suxulnayene. Seke fehm beno miyané prosesi de
no peygir asimile biyo G vengé€ /n/yi peyni ra kewto. Taye fekané zazaki de peygiri vindi bené
(Malmisanij, 2015: 236-237). Xususen feké Cewligi de kes eskeno né kewtisan tesbit bikero.
Cér ra taybetmendiyé raweya fermani ya rasteraste tablo de ameyé ramojnayene.

Tablo 1: Zazaki de Formé Raweya Fermani ya Rasteraste

RAWEYA FERMANI YA RASTERASTE

@ ewniyayene biewni
=)
= ‘g kerdene bike
> - .
a8 < [ nustene/nusnayene binuse
@ 2
22 biyene bibi
o
dayene bidi
© wendene sima biwané
> w
= 5 xebitlyayene sima bixebitiyé
.E} E &
a8 < £ simitene sima bisimé
Z N beriqiyayene sima biberiqiye
s
akerdene sima biaké-akeré

Tabloyé cori de raweya fermani ya rasteraste de formé eréni ameyo dayene. Na rawe
de kari, koké demé nikayini de yené antene 1i verniya karan de bi- yeno zéde kerdene. peyniya
karan de zi goreyé zathiimariye (I yewhimariye peygiré sexsan zéde bené. Taye karan de
formé bi- néyeno.

Cér ra kitabané zazaki ra seba formé eréni yé raweya fermani ya rasteraste ¢end hebi
nimineyi deyayé:

“-Seba Heqi ina ra juye de mi bizewecne!” (Ballikaya, 2010: 87).
“-Top bidé, penalti yo.” (Cansad, 2007: 43).

“Ti erkan 0 serté nimaji bizan

We ferz o bizani hemini ‘eyan.” (Zilan, 2017: 164).

“-Ciré xiznaya altunan biyaré, rokeré.” (Adabeyi, 2005: 59).

“Endi a derg meke, derd kené zerrey insani. To birra x1 birnawa ke radé, bigeyré. De
so!” (Saint-Exupéry, 2017: 36).

2.1.1. Raweya Fermani ya Rasteraste de Neyini

Raweya fermani ya rasteraste de formé neyini (negatif) bi vergiré me- yan ne- reyde
yeno virastene. Seba formé neyini vergiré raweya fermani bi- seré kari ra yeno estene. Zazaki
de formé negatifi me- G né- yi reyde yeno virastene. Labelé kurmancki de tena vergiré ne- yi
mendo. Formé neyini de zi peygiré ke seba sexsé diyini yewhimari G zathimari ameyé yené
seveknayene (Malmisanij, 2015: 242-244). Cér ra goreyé formé neyini raweya fermani ya
rasterastei deyayé.

Tablo 2: Zazaki de Formé Raweya Fermani ya Rasteraste de Neyini

RAWEYA FERMANi YA RASTERASTE

@ ewniyayene mewni
€ ‘é kerdene meke
(E = = nustene/nusnayene menuse
<D
;} E biyene mebe
dayene mede
© wendene sima mewané
‘E § o xebitiyayene sima mexebitiyé
g ‘E U% simitene sima mesimeé
% N beriqiyayene sima meberiqiyé
” akerdene sima meaké-meakeré

Tabloyé cori de raweya fermani ya rasteraste de formé neyini ameyo dayene. Na rawe
de kari, koké demé nikayini de yené antene 0 verniya karan de me- yan né- yeno zéde
kerdene. Peyniya karan de zi goreyé zathiimariye (i yewhlimariye peygiré sexsan zéde bené.
Cor ra ifade bibi ke taye karan de vergiré bi- néyeno labelé formé neyini de vergiré negatifiye
her tim yené.

Cér ra kitabané zazaki ra seba formé neyini y€ raweya fermani ya rasteraste taye
nimiineyi deyay¢:

“Qisurdé m1 mewni, mi1 va gey tiye xoré wazené.” (Berz, 2001: 178).
“De bé memiri, de bé me teqi.” (Ayyildiz, 2019: 113).

“T1 mi xwi vir a bikse, Wiso

O hec tu gebul nébo, Wiso” (Karasu, 2012: 64).

“Ez keynaya ayé Bexdadi négina!” (Adabeyi, 2005: 122).

“Ziyade pers meke.” (Cem, 2007: 210).

2.2. Raweya Fermani ya Nerasteraste

Raweya fermani ya nerasteraste, fermano ke terefé fermankerdoxi ra seba sexsé hir€yini
(yewhiimare 0 zafthimare) yeno dayene ifade kena. Raweya fermani ya nerasteraste de ferman
seba kes yan kesé ke hember de niyé yeno dayene. Yani fermankerdox 0 fermanbiyaye
hemberé pé de niyé. Zazaki de raweya fermani ya nerasteraste de koké demé nikayini bi gire G
vergiré wa bi- reyde yena virastene. Na rawe de, seba sexsé hiréyini yé yewhiimari xéncé wa
bi- girék néyeno labelé seba sexsé hiréyini yé zafhiimari peygiré wa bi- ré dima -in, -é, -én
yené. Goreyé mintigayan taye varyanté né peygiran yené meydan. Nika zafhiimare de peygiré
-¢ 0 -1 peygirané binan ra z&€dér yené suxulnayene (Malmisanij, 2015: 241-242). Seke fehm
beno ke miyané prosesi de no peygir asimile biyo G vengé /n/yi peyni ra kewto. Cér ra
taybetmendiyé raweya fermani ya nerasteraste tablo de ameyé ramojnayene.

Tablo 3: Zazaki de Formé Raweya Fermani ya Nerasteraste

RAWEYA FERMANi YA NERASTERASTE

3 ewniyayene wa 0 biewniyo
= W
; ‘g kerdene wa a bikero
<« <E
& f_E o) nustene/nusnayene wa 0 binuso
Q A -
(E = biyene wa a bibo
w -
dayene wa 0 bido
@ wendene wa & biwané
< cn a1 Al A
; = xebitlyayene wa ¢ bixebitlyé
<L E
& ;:E = simitene wa é bisimé
AN beriqi wa & biberiqiys
Z erigiyayene € biberiqlyé
o A A
akerdene wa & akeré

Tabloyé cori de raweya fermani ya nerasteraste de formé eréni ameyo dayene. Na rawe
de kari, koké demé nikayini de yené antene G verniya karan de wa+kerdox+bi- yeno zéde
kerdene. Peyniya karan de zi gorey€ zathimariye (i yewhiimariye peygiré sexsan zéde bené.

Cér ra kitabané zazaki ra seba formé eréni yé raweya fermani ya nerasteraste taye
nimiineyi deyay¢:

“Sirré né torzini zi, ¢gend qalin dar beno, wa bibo, Kes torzini ré vazo, “né dari bibirrn,
ew letané c1 zi 'hendé pé bibirrn, no torzin zey kesiya birrneno.” (Hayig, 2007: 11).

“-Axwe ju ¢ilke axwe raya Heq de biresné mi tek wa se beno wa bibone.” (Cigek, 2012:
20).

“-Né ¢inayé ma, dewi di kam feqir o wa bisuwo.” (Secilmek, 2019: 98).

2.2.2. Raweya Fermani ya Nerasteraste de Neyini

Raweya fermani ya nerasteraste de formé neyini (negatif) bi vergiré me- yan ne- reyde
yeno virastene. Seba formé neyini vergiré raweya fermani bi- seré kari ra yeno estene. Zazaki
de formé negatifi me- G né- yi reyde yeno virastene. Formé neyini de zi peygiré ke seba sexsé
diyini yewhiimari 0 zathimari ameyé yené seveknayene (Malmisanij, 2015: 242-244). Cér ra
goreyé formé neyini raweya fermani ya rasterasti deyayé

Tablo 4: Zazaki de Formé Raweya Fermani ya Nerasteraste de Neyini

RAWEYA FERMANi YA NERASTERASTE

@ ewniyayene wa 0 néewniyo
= D
£ 5 kerdene wa a nékero
Q g <
& = o nustene/nusnayene wa 0 nénuso

<
2 3 bi ab
R lyene wa a nébo
P)
s A

dayene wa 0 nédo

@ wendene wa & néwané
et [} R R " A
; = xebitiyayene wa € néxebitiyé
@ g
& ‘é = simitene wa & nésimé
v . A
(a N beriqiyayene wa € néberiqiyé
P)
s akerdene wa € néakeré

Tabloyé cori de raweya fermani ya nerasteraste de formé neyini ameyo dayene. Na rawe
de kari, koké demé nikayini de yené antene G verniya karan de wa-+kerdox+né- yeno zéde
kerdene. Peyniya karan de zi goreyé zathimariye 0 yewhimariye peygiré sexsan z&€de bené.
Taye karan de vergiré bi- néyeno labelé formé neyini de vergiré negatifiye her tim yené.

Cér ra seba né formi taye cumleyi ameyé saz kerdene. Seba formé neyini yé raweya
fermani ya nerasterastei kitaban ra ma cumleyi peyda nékerdi, o semed ra ma taye cumleyi
nusti:

“Yusufi ré vaje wa beri néakero.”
“Eke sey veré ney hewteyi bo, aye ré vaje wa werd amade nékero.”

“Wezifeyé xo nékero, wa €di kar néro.”

Encam

Na xebate de zazaki de raweya fermani ameya analiz kerdene. Na rawe statuyék ifade
kena 0 tewr kémi mabéné di kesan de cereyan kena. Né kesan ra yew fermankerdox, 0 bin
fermanbiyaye yo. Fermankerdox, goreyé statuyé xo fermanbiyayeyi ré emir keno, kerdis yan
nékerdisé karl wazeno. Yani raweya fermani hem kerdisi hem zi nékerdisi xo de hewénena.
Qaso ke kerdigé kari miyané sinorané raweya fermani der o, heman sekil de nékerdisé kari zi
miyané sinoré na rawe de ca géno.

Raweya fermani 0 tedeylyé na rawe ser o munaqeseyi est€. Miyané xebate de né
munaqeseyl bi sekléko xulasa ameyé izah kerdene. Raweya fermani seba sexsé diyini G
hiréyini yena kar ardene. Labelé miyané ziwannasan de, seba sexsé€ ewill zi raweya fermani
ameya suxulnayene. No hina zéde, xo bi xo ré emirkerdisi ifade keno. Ma gore seba sexsé
ewill raweya fermani ¢in a. Kiraréko no tewir zafane wastisi ifade keno.

[fadekerdisé raweya fermani G derbé fermankerdoxi, fermanbiyayeyi ser o tesirék
virazeno. Mabéné né her di kesan de statuyo sosyal yan resmi ¢iqas z&€de bibo, rengé rawe
hende vuriyéno. Seke xebate de zi ifade biyo, psikolojiyé insani emirgiretisi ra yan zi bi
sekl€ko sert a emirgirewtisi ra hes nékeno.

Zazaki de raweya fermani di besan ra pé yena. Raweya fermani ya rasteraste, sexsé
diyini ya eleqedar a. Raweya fermani ya nerasteraste zi sexsé hiréyini reyde tékildar a. Na
xebate izahkerdisé formé eréni de vergiré bi- deyayo labelé zazaki de taye kari xéncé bi-
girewtisl zi eskené manaya raweya fermani ifade bikeré. Reya verén na xebate de vergiré ke
karané zazaki reyde yené i raweya fermani de hewceyé vergiré bi- yi nékené ameyé tesbit
kerdene. Seba na xebate taye termé ziwannasiye sey pésniyar ameyé suxulnayene. Termé ke
na xebate de kar ameyé€, seba xebatané verni, ma hévi kené ke sey bingey€k wezife biviné.
Cunke zazaki de né wari de xebati newe newe yené kerdene.

